
				এই পাতাটির মুদ্রণ সংশোধন করা প্রয়োজন। 
8&o কল্পদ্রুম ।
অনেক দ্রব্য প্রেরিত হয়। দরিদ্র ভারতবালিরা যে সকল ব্যবসায়ে লাভ করিয়া থাকে, তাহাতে হস্তক্ষেপ করা যাইতে পারে না। কিন্তু, যে কাজে এদেশীয় লোক ব্যাপৃত থাকে না, কিম্বা যে কাজে আজও এদেশীয় লোকে হস্তক্ষেপ করে নাই,তাহা গবর্ণমেণ্ট নিৰ্ব্ববাদে নিজস্ব করিয়া লইতে পারেন। বিলাতে তামাক জন্মে না, কিন্তু বিলাতে তামাকের বিলক্ষণ খরচ আছে। ঐ তামাক আমেরিকা হইতে নীত হয়। এদেশে কয়েক বৎসর ধরিয়া আমেরিকার প্রণালীতে তামাকু প্রস্তুত করিবার প্রস্তাব হইতেছে, কয়েকবার উত্তর পশ্চিমাঞ্চলে তাহার চেষ্টাও করা হইয়াছে। বোধ করি সেই চেষ্টা এতদিনে ফলবতী হইল। গবর্ণমেণ্ট যদি এই ব্যবসায় নিজস্ব করিয়া লন, তাঙ্গ হইলে ভারতের ক্ষতির শঙ্কা নাই। এদেশীয় লোক যেমন তামাকের চাস করিতৃেছে, করুক। তাহাতে গবৰ্ণমেণ্ট হস্তক্ষেপ করিবেন না। কিন্তু গবর্ণমেণ্ট আমেরিকার প্রণালীতে তামাক প্রস্তুত করিবেন, তাহাতে আর কাহারও ক্ষমতা থাকিবে না। গবর্ণমেণ্ট সেই তমাক ইউরোপে বিক্রয় করুন, প্রচুর লাভ হইবে। প্রতি বৎসর ইংলণ্ডে ও ইউরোপীয় অন্যান্য প্রদেশে প্রায় ছত্রিশ কোটি টাকার তামাৰ বিক্রীত হয়। অতএব যদি এখানকার তমাকে সুবিধা হয়, তবে ঐ টাকা ভারতের আয় হইতে পাওয়া গেল স্বীকার করিতে হইবে। আমরা অনুরোধ করিতেছি, গবর্ণমেণ্ট ইহা ভালরূপ পরীক্ষা করিয়া দেখুন, অবশ্যই কাৰ্য্যসিদ্ধি হইবে, তাহাতে সন্দেহ নাই ।
ভারতের উৎপন্ন আফিম চীন দেশে বিক্রীত হয়, তাহাতে সম্বৎসরে গবর্ণমেণ্ট নয় কোটি টাকা পাইয়া থাকেন। তমাকের একচেটে ব্যবসায় করিলে গবৰ্ণমেণ্ট যদি বৎসর বৎসর ছত্রিশ কোটি টাকা পান, তাহা হইলে ভারতের আর অধিক কি সৌভাগ্য হইতে পারে ? ইংলণ্ডে বিনিময় জন্য যে তিন চারি কোটি টাকা অতিরিক্ত দিতে হয়, ভারত সে ব্যয়ভার হইতে নিস্তার পাইল। আবার তদ্ভিন্ন রাজকোষ হইতে ষোল কোটি টাকা প্রতি বৎসর দিতে হইতেছিল, তাহাও ঐ নূতন আয় হইতে নিৰ্ব্বাহ হইতে পারিবে, এদিকে ভারতকোষে ষোল কোটি টাকা সন সন সঞ্চিত হইবে।
ঐ পথ অবলম্বন করিলে ভারতের কিছুই ক্ষতি নাই বরং লাভের সম্ভা বনা। অনেক স্থানে পতিত ভূমিতে আবাদ হইবে, দরিদ্র লোকের কৰ্ম্মের সুযোগ হইবে এবং দেশের আর একটা অর্থকর বাণিজ্য বাড়িবে। এদেশীয়











[image: ]

[image: ]

'https://bn.wikisource.org/w/index.php?title=পাতা:কল্পদ্রুম_-_দ্বারকানাথ_বিদ্যাভূষণ.pdf/৪২২&oldid=987793' থেকে আনীত


				
			

			
			

		
		
		  
  	
  		 
 
  		
  				১৯:৩৭, ৯ জুলাই ২০১৮ তারিখে সর্বশেষ সম্পাদিত
  		
  		 
 
  	

  
	
			
			
	    ভাষা

	    
	        

	        

	        এই পাতাটি অন্য কোনো ভাষায় উপলব্ধ নয়।

	    
	
	[image: উইকিসংকলন]



				 এই পাতা শেষ সম্পাদিত হয়েছে ১৯:৩৭টার সময়, ৯ জুলাই ২০১৮ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।



				গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	ব্যবহারের শর্তাবলী
	ডেস্কটপ



			

		
			








